Nafarroako Parlamentuko Osoko Bilkurak, 2010eko ekainaren 11n egindako bileran, ondoko erabakia onetsi zuen: “Erabakia. Horren bidez, Nafarroako Gobernua premiatzen da pobreziaren behatokia sor dezan”. Horren jatorria da Nafarroa Bai parlamentu-taldeak aurkeztutako mozio bat, 2010eko maiatzaren 14ko 55. Nafarroako Parlamentuko Aldizkari Ofizialean argitaratua.

Legebiltzarreko Erregelamenduko 113. artikulan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agindu dut.

Erabakia. Horren bidez,
Nafarroako Gobernua premiatzen da pobreziaren behatokia sor dezan

1. Nafarroako Parlamentuak Nafarroako Gobernua premiatzen du hurrengo bilkuraldiaren hasieran, Familia, Gazteria, Kirol eta Gizarte Gaietako Batzordean aurkez dezan Nafarroako Bazterketa Sozialaren kontrako II. Plana.

2. Nafarroako Parlamentuak Nafarroako Gobernua premiatzen du Nafarroako Bazterketa Sozialaren kontrako II. Planeko neurri eta proposamenen artean, Pobreziaren eta Bazterketaren Behatokiaren eratzea sar dezan. Behatoki hori zuzenean edota Nafarroako Unibertsitate Publikoarekin eta bazterketa sozialaren arloan lan egiten duten gizarte-entitateekin eginiko hitzarmen baten bidez kudeatuko du. 

3. Nafarroako Parlamentuak Nafarroako Gobernua premiatzen du Pobreziaren eta Bazterketaren Behatokiak gutxienez ere honako eginkizunak izan ditzan –betiere, horiek berretsi beharko dira, kasua bada, dagokion jarduera-ereduaren bitartez–:

– datu-bilketa

– ikerketa 

– gogoeta

– gizarte politiken jarraipena

– gizartea kontzientziatzea pobreziari buruz

– hobetzeko proposamenak, efizientzia publikoaren ikuspuntutik.

